ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ նախագծի ընդունման անհրաժեշտության ՎԵՐԱԲԵՐՅԱԼ
1. Անհրաժեշտությունը. ՀՀ կառավարության որոշման ընդունումը պայմանավորված է «Ռադիոիզոտոպների արտադրության կենտրոն» ՓԲԸ-ը (այսուհետ՝ նաև Կենտրոն) ընթացիկ ծախսերը հոգալու անհրաժեշտությամբ:
2. Ընթացիկ իրավիճակը և խնդիրները. 
«Ռադիոիզոտոպների արտադրության կենտրոն» ՓԲԸ-ն փաստացի գործունեություն չի ծավալում և ծառայություններ չի մատուցում։ Վերջինս ներառված է «Պետական գույքի մասնավորեցման 2006-2007 թվականների ծրագրում»: Սակայն Կենտրոնի տարածքի պահպանման, Կենտրոնում առկա թանկարժեք սարքավորումների, նյութերի, օդափոխության և ֆիլտրացիոն համակարգերի համապատասխան պայմաններում պահպանման համար անհրաժեշտ են որոշ միջոցներ.
	
	ԸՆԴԱՄԵՆԸ, այդ թվում՝
	29,643.9 

հազ. դրամ


	1.
	Աշխատանքի վարձատրություն
	14,974.5 հազ. դրամ

	2.
	Ծառայությունների և ապրանքների ձեռքբերում
	14,669.4 հազ. դրամ


Ստորև ներկայացված են ծախսային հոդվածներից յուրաքանչյուրի հիմնավորումները՝
1. ԱՇԽԱՏԱՆՔԻ ՎԱՐՁԱՏՐՈՒԹՅՈՒՆ հոդվածը, այդ թվում՝ համաձայն հաստիքային ցուցակի հաստիքային աշխատողների վարձատրություն հոդվածով ծախսը կազմում է 14,974.5 հազ. դրամ, հաստիքային աշխատողների թվաքանակը` 24, այդ թվում 4 սեզոնային աշխատողներ (կաթսայատան հնոցապաններ): Ըստ մեր նախնական հարցումների, օբյեկտների պահպանություն ապահովող ընկերությունների մատուցած ծառայությունները տատանվում են ամսական 700 000-900 000 դրամի սահմաններում, իսկ ընկերության 4 աշխատակիցների (պահակների) ամսական աշխատավարձի վճարմանն ուղղված  ծախսը կկազմի 460 000 դրամ: Կենտրոնի կաթսայատունը  համարվում է (բարձր ճնշման սարքավորումների՝ կաթսաների շնորհիվ) ԱՎՕ (Առավել Վտանգավոր Օբյեկտ) և այն չի կարող շուրջօրյա չվերահսկվել  ատեստավորում անցած և համապատասխան գիտելիքներ ստացած հնոցապանների կողմից՝ կաթսաների աշխատանքային ռեժիմի ընթացքում, իսկ ռեժիմն ընդհատումներով դարձնելն անհնար է: Համաձայն ՀՀ աշխատանքային օրենսգրքի մեկ աշխատակիցը չի կարող շաբաթական 40 ժամից (իսկ հերթափոխով աշխատելու դեպքում՝ շաբաթական 48 ժամ) ավել աշխատել, ուստի, ձմեռային սեզոնի ընթացքում 4 հնոցապանների հաստիքները պարտադիր են:
2. ԾԱՌԱՅՈՒԹՅՈՒՆՆԵՐԻ ԵՎ ԱՊՐԱՆՔՆԵՐԻ ՁԵՌՔԲԵՐՈՒՄ, ծախսային հոդվածով նախատեսված է 14,669.4 հազ. դրամ` այդ թվում՝ «Շարունակական ծախսեր» հոդվածով`  12,940.3  հազ. դրամ, որոնց մեջ ընդգրկված են.
-«Կոմունալ ծառայություններ» հոդվածով` 10 717.3 հազ.դրամ, այդ թվում՝

          ա/  խմելու ջրի մատարարարման և ջրահեռացման ծառայություններից օգտվելու վարձի վճարման ծախսի գումարը կազմում է` 78 հազ. դրամ (13 000 դրամ*6 ամիս=78,0 հազ.դրամ): 

         բ/   ջեռուցման հաշվարկը կատարվել է՝ 2017 թվականի հունվարից մարտ ամիսների փաստացի ծախսերը, որը կազմել է 6 429.3 հազ.դրամ (կից ներկայացվում են հարկային հաշիվները):

          գ/  էներգետիկ ծառայությունների ծախսը կազմում է 4 210,0 հազ.դրամ, հաշվարկը կատարվել է՝ 2017 թվականի հունվարից հունիս ամիսների փաստացի ծախսերի հիման վրա, որը կազմել է 4 210.0 հազ.դրամ (կից ներկայացվում են հարկային հաշիվները):

·  «Կապի և հեռահաղորդակցության ծառայություններ» հոդվածով նախատեսված է 279.0 հազ. դրամ, այդ թվում`

ա/ Հեռախոսային կապի հոդվածով ծառայությունների վճարը կազմում է` 9.0 հազ. դրամ: Հեռախոսագիծը ձեռք է բերվել ինտերնետն ապահովող ընկերությունից, որը կապահովի անվճար ելքային զանգեր դեպի պետական և կառավարչական հիմնարկների 060, 011, 012 կոդերով հեռախոսահամարներին  (1.5 * 6 ամիս=9.0 հազ. դրամ):
բ/ Կապի ծառայությունների հոդվածով նախատեսված է 270.00 հազ. դրամ, որն իր մեջ ներառում է ինտերնետ կապը: Ինտերնետ ծառայության համար նախատեսված ծախսը կազմում է 270.00 հազ. դրամ, որից ա/ օպտիկական միացումով ինտերնետային կապի համար 270.0 հազ. դրամ` (45,000.0 դրամ*6 ամիս=270.0 հազ. դրամ):

· «Հակահրդեհային անվտանգության համակարգի սպասարկում» հոդվածով նախատեսված է 144.00 հազ. դրամ (24 000.0 դրամ*6ամիս=144.0 հազ. դրամ): Այս ծառայության անհրաժեշտությունը պայմանավորված է թանկարժեք սարքավորումների առկայության  և  բելգիական գործընկեր
 հանդիսացող  «ԱՅ  ԲԻ  ԷՅ»  ընկերության պահանջով:

· «Օդափոխման համակարգի սպասարկման ծառայություններ» հոդվածով նախատեսված է 1 800.0 հազ. դրամ (300,000 դրամ*6 ամիս=1 800.0 հազ.դրամ): Օդափոխման համակարգի թանկարժեք սարքավորումների յուրահատկությունը պահանջում է նեղ մասնագիտացված որակավորված մասնագետներով համալրված ընկերության հետ համագործակցում: Համակարգի սարքավորումների սպասարկման ցանկից հանվել են օդի ճնշումների կասկադի սպասարկումը, քանի որ Կենտրոնը դեռևս չի գործարկվում:
Ինչպես նաև՝
· «Գրասենյակային և տնտեսական պարագաների ու գույքի ձեռքբերում» հոդվածով նախատեսված է Գրասենյակային նյութեր և պիտույքների ձեռք բերման հոդվածով` 750.0 հազ. դրամ, որի բաղադրիչներն են` թուղթ` 6 ամիս*10 հատ*2000 դրամ=120,0 հազ. դրամ, այլ գրենական և գործավարական պիտույքներ` 6*5000 դրամ=30,0 հազ. դրամ: Գրասենյակային գույքի ձեռք բերման հոդվածով՝  աշխատանքային գործիքներ (առանձին և հավաքածուներ)` 100.0 հազ.դրամ, տնտեսական և կենցաղային պարագաներ 500.0 հազ.դրամ (ենթակայանի, կաթսայատան և 1 743 քմ. տարածք ունեցող շենքի մաքրության ապահովում, այդ թվում՝ 7 սանհանգույց): 
· «Գույքահարկ» և «Հողի հարկ» հոդվածներով նախատեսված է Աջափնյակ վարչական շրջանին փոխանցվող գումարներից,  այդ թվում՝ համապատասխանաբար՝ Գույքահարկի և Հողի հարկի համար՝ 92.8+31.3=124.1  հազ. դրամ:
· «ԱՅԼ ԾԱԽՍԵՐ» հոդվածով նախատեսված է 855.0 հազ. դրամ, որը ներառում է.
«Այլ չնախատեսված ծախսեր» հոդվածով նախատեսված ծախսը` 735.0 հազ. դրամ՝ պետական տուրքերի, բաժնետոմսերի հաշվառման ռեեստրի վարման միջնորդավճարների, ցանցային քարտի, համակարգչի և համակարգչի սնուցման սարքի, պատճենահանման սարքի ու տպիչների վերանորոգման (122 500*6ամիս=735.0հազ.դրամ) և լիցքավորման ծախսերը` 120.0 հազ. դրամ (5000 դրամ*2 տպիչ*2անգամ*6ամիս=120.0 հազ.դրամ): 
3. Կարգավորման նպատակը և բնույթը. 
ՀՀ կառավարության որոշման նախագծի ընդունման նպատակը «Ռադիոիզոտոպների արտադրության կենտրոն» ՓԲԸ 2018թ.-ի 1-ին կիսամյակի պահպանման ծախսերով նախատեսված անհրաժեշտ միջոցառումների իրականացումն է:
4. Ակնկալվող արդյունքը. 
ՀՀ կառավարության որոշման նախագծի ընդունումը կնպաստի «Ռադիոիզոտոպների արտադրության կենտրոն» ՓԲԸ բնականոն գործունեության իրականացմանը և Կենտրոնի գործարկման նախապատրաստմանը:
5. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ առողջապահության նախարարության կողմից: Նախագծի մշակման գործընթացում ներգրավվել են ՀՀ ԱՆ «Առողջապահական ԾԻԳ» պետական հիմնարկի համապատասխան մասնագետները:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Հայաստանի Հանրապետության առողջապահության նախարարությանը գումար հատկացնելու և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում տեղի չի ունենա:

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 
«Հայաստանի Հանրապետության առողջապահության նախարարությանը գումար հատկացնելու և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                  ԼԵՎՈՆ ԱԼԹՈՒՆՅԱՆ

